
Danksy Israeliese tegnologie
word vrugte en groente van 'n
ho gehalte geproduseer in 'n
land waar grond en water ‘n
skaars hulpbron is.

ISRAEL.:

. Van woestyn tot
oase in 60 jaar

‘'n Keur van die
tegnologie wat Israel

in staat gestel het om
dorre woestynstreke in
produktiewe
landbougebiede te
omskep, sal op die 17de
Agritech-landbouskou

in Mei in Tel Aviv te sien
wees. Landbouweekblad
was deel van 'n groep
van 32 joernaliste wat 'n
voorskou bygewoon het.

WERELDLABORATORIUM IN EEN LAND

Mnr. Yitzhak Kiriati, direkteur van die Is-
rael Export and International Cooperation
Institute, wat as gasheer vir die besoek
van die buitelandse joernaliste opgetree
het, s& weens die reuse-klimaatsver-
skille in Israel kan dié land as 't ware as
‘n wéreldlaboratorium beskou word. Daar-
om is navorsing wat daar gedoen word
reg oor die wéreld van toepassing.

“Om voldoende kos aan ‘n groeiende
wéreldbevolking te voorsien, pas ook
netjies in die kraal van die ondernemings.
in Israel omdat ons soveel praktiese erva-
ring het om op klein lappies grond en met
min water reuse-opbrengste te behaal.”

Volgens Kiriati is nagenoeg 70 000
mense of 2,6 % van die land se bevolking
van 7 miljoen mense regstreeks by die
landbou betrokke. Die meeste kibboetse,

waarvan daar nog sowat 267 in die land
oor is, is besig om ‘n metamorfose te on-
dergaan. Die kollektiewe wyse waarop dit
oor die jare bestuur is, is besig om plek te
maak vir privatisering.

Vandag word die meeste kos op die
440 moshav’s of landelike nedersettings
geproduseer waar elke familie hul eie
stukkie grond besit.

“As daar in ag geneem word dat een
heeltydse landbouer in 1950 kos aan 17
mense kon verskaf en dié syfer vanjaar
tot meer as 100 mense gestyg het, is dit
duidelik dat tegnologie ingespan kan word
om in die wéreldvraag na kos te voor-
sien,” sé Kiriati.

In 2005 het die waarde van vars en
verwerkte voedsel in Israel reeds die kerf
van VSA$1,7 miljard (sowat R17 miljard)

verbygesteek en bykans 5 % van die land
se totale uitvoer verteenwoordig.

Kiriati sé die uitdaging waarvoor na-
vorsers nou te staan kom, is om soge-
naamde “energiegewasse” te ontwikkel
wat vir biobrandstof aangewend kan
word, 'n Mens moet dit op marginale
grond en met laegehalte-water kan pro-
duseer en dit moet nie met voedsel vir
mense en diere meeding nie. “Ek glo ons
staan op die vooraand van groot deur-
brake op hierdie gebied.”

Gevra of geneties gemodifiseerde
gewasse 'n rol speel in die uitsonderlik
hoé opbrengste wat hulle behaal, trap
Kiriati versigtig. “Vir baie mense is dit n
morele kwessie en ‘n emosionele saak.
Persoonlik is ek nie daarteen gekant nie,
maar kom ons laat die saak liewer net

madiese Bedoeiene wat met

hul vee trek, bestaan die begrip

ekstensiewe boerdery nie in die
woordeskat van die Israelies nie. Weens
die skaarsheid aan natuurlike hulpbronne,
s00s bewerkbare grond en water, is Israel se
landbou hoofsaaklik op intensiewe produk-
siestelsels toegespits.

Wat die land se boere en navorsers die
afgelope 60 jaar op hierdie gebied vermag
het, is verstommend. Dit is bloot omdat hul-
le glo dat daar vir elke probleem 'n logiese
oplossing moet wees. In dié opsig is hulle
meesters op hul gebied.

Die staat beslaan slegs 21 000 km?, waar-
van net sowat 20 % vir die verbouing van
landbouprodukte geskik is. Die meeste
landbougrond word in 'n nou strook aan-
grensend aan die Mediterreense See enin'n
paar valleie in die binneland aangetref. Die
See van Galilea is die land se vernaamste
waterbron. Daar is egter ook verskeie onder-
grondse waterbronne wat vir die landbou
benut word. Selfs seewater word ontsout
om hoéwaarde-gewasse wat in die kusge-
biede aangetref word, mee te besproei.

Dit is egter in Arava, ‘n strook van
175 km in die Negev-woestyn al langs Israel
se oostelike grens, waar die Israeli’s bewys
het dat dit selfs in die uiterste klimaatstoe-
stande moontlik is om die beste groente en
vrugte denkbaar te produseer as ‘n mens
slim te werk gaan. In hierdie gebied is die
jaarlikse reénval 5mm tot 35 mm en die
kwik styg in die somermaande tot ver bo 40
grade Celsius,

Hoe kry hulle dit reg? Omdat die on-
vrugbare, brak Arava-grond geen organiese
materiaal bevat nie, is sand uit die Arava-

daar. Ek wil nie
graag in 'n debat
betrokke raak nie,”
is sy diplomatiese
antwoord.

Kiriati sé& op
landbougebied het
Suid-Afrika en Is-
rael baie gemeen.
Verskeie Israelse
maatskappye het
filiale in Suid-Afri-
ka en doen flink sake.

Daar is egter ook vele ander terreine,
s00s telekommunikasie en omgewings-
bestuur, waar daar wedersydse voordeel
uit samewerking geput kan word. Hy het
aangedui dat 'n amptelike geleentheid nog
vanjaar geskep gaan word om nouer bande
met sakemanne en regeringsverteenwoor-
digers in Suid-Afrika te smee.

W

Mnr. Yitzhak Kiriati

VEEL TE LEER BY AGRITECH

Nagenoeg 25 000 besoekers sal na
verwagting die 17de internasionale Agri-
tech-landbouskou van 5 tot 7 Mei in Tel
Aviv, Israel, bywoon. Van hulle sal sowat
5000 uit die buiteland kom.

Die skou, wat elke derde jaar aan-
gebied word, is die toonvenster van
Israelse landboutegnologie. Sowat 285
Israelse landbou-ondernemings neem
daaraan deel. Ook 25 buitelandse maat-
skappy sal hul ware uitstal.

rivierbedding geneem en in ‘n laag van
500 mm dik op die lande uitgestrooi. Nou
is dit besonder geskik vir die produksie van
onder meer Galia-spanspekke en aartap-
pels onder drupbesproeiing, Opbrengste
van onderskeidelik 120 ton en 70 ton per
hektaar word jaarliks hier behaal.

Die water wat in die gebied vir besproei-
ing gebruik word, kom hoofsaaklik uit on-
dergrondse akwifere wat tot 1000 meter
diep is. (n Akwifeer is die ondergrondse
formasie van deurdringbare rots of los ma-
teriaal wat bruikbare hoeveelhede grond-
water oplewer indien dit deur middel van
‘nboorgat of n put ontgin word.)

Die soutinhoud van die water beloop 800
tot 2500 dele per miljoen dele en die tem-
peratuur wissel van 35 grade Celsius tot 60
grade Celsius. Tydens reénbuie word die
afloopwater opgevang en in reservoirs op-
gegaar vir latere gebruik.

Weens die sterk woestynwinde word
tamaties in kweekhuise in ‘n grondlose
substraat geproduseer. Danksy die toedie-
ning van die ondergrondse brakwater in
net die regte hoeveelhede is opbrengste van

Die skou dek van landbouwerktuie,
chemiese middels, saad, kunsmis,
lewende hawe, kweekhuise, blomme- en
groentekwekerye tot die gebruik van
plastiek in die landbou.

Navrae: Mnr. Prema Zilberman,
Kenes Ex| ions, tel. +972 3
9727925, sel +972 546 787925,
faks +972 3 9727588 of e-pos:
pzilberman@kenes.com. Webwerf:
www.agritech.org.il.

tot 500 ton tamaties per hektaar en 180 ton
soetrissies per hektaar moontlik.

Aangesien die betrokke gewasse danksy
die brakwater 'n soeter smaak het, word dit
tans teen premiepryse onder die naam “De-
sert Sweet” in Amerika en Europa bemark.

Die Israeli’s het gevind deur boorde ver-
skeie kere per dag te benat, kan hulle n
beter balans van minerale in die grond ver-
seker. In die geval van sitrus beloop die ge-
middelde opbrengs 60 ton per hektaar. Vir
pomelo’s is die syfer 20 ton per hektaar en
in die geval van mango’s is dit 50 ton per
hektaar.

Die feit dat vrugte én blomme ondanks
die woestyntoestande suksesvol in die
winter geproduseer kan word, gee aan die
Israeli’s 'n voorsprong op die nabygeleé Eu-
ropese mark.

Dit is nie net met groente en vrugte nie,
maar ook met kleurryke snyblomme waar-
mee die Israelies baie geld op die Europese
mark verdien.

LINKS: Hierdie saailing met die gesonde
wortelstelsel kan glo binne ure nadat dit
uitgeplant is, begin groei.

Baanbrekerswerk is met verbeterde ventilasie in die tonnels ge-
doen om die transpirasie en fotosintese van die betrokke gewasse
te optimaliseer.

In die geval van appels is daar gevind dat die gebruik van ge-
Kleurde skadunette 'n groot invloed op die gehalte en opbrengs het.
Waar pérelkleurige nette gebruik is, het die opbrengs van Golden
Delicious-appels met 15 ton per hektaar toegeneem. Rooi en wit
skadunette het ook beter resultate as byvoorbeeld swart en grys
nette gelewer.

Navorsing op die Metzerplas-kibboets het ‘n nuwe generasie
druppers opgelewer. Die betrokke druppers, wat ook ondergronds
gebruik kan word, is s6 ontwerp dat dit nie maklik verstop nie in-
dien laegraadse water en gesuiwerde rioolwater vir besproeiing
gebruik word.

Namate die wéreld se behoefte aan water al hoe groter word en
miljarde dollars aan die beskikbaarstelling en verspreiding daarvan
bestee word, is Israeliese ondernemings wat in watertegnologie
spesialiseer in die gelukkige posisie dat hul tegnologie wéreldwyd
in aanvraag is. Sedert 2002 is meer as 200 van die land se maatskap-
pye deur internasionale rolspelers oorgeneem. Afgesien van twee
akademiese institute vir waternavorsing in die land, dra die rege-
ring ook ruimskoots tot waternavorsing en -ontwikkeling by.

Proefnemings om in die grondlose substrate besproeiingswa-
ter op te vang wat nie deur die plante benut word nie en dan die
voedingstowwe daaruit te herwin, het ook betekenisvolle kostebe-
sparings opgelewer. Nagenoeg 1000 kg stikstof, 1600 kg chloor en
800 kg natrium kan van 1 hektaar substrate geloog word.

Die Israelies maak daarop aanspraak dat die geslote besproei-
ingstelsel nie net die gevaar van die besoedeling van ondergrondse
waterbronne verminder nie, maar dat die opbrengs en gehalte van
die gewasse aansienlik verbeter het danksy die noukeurige monite-
ring van die water en misstowwe.

Landbouweekblad fiet Israel op uitnodiging van die Isracl Export and In-
ternational Cooperation Institute besoek. L]

Met hierdie plastiekmatrys
is dit moontlik om selfs
dou in die nag op te vang
en die plant van water te
voorsien.

REGS: Navorsing oor Ricinus communis
hoe sogenaamde ener- - (castor Gear)
giegewasse ekonomies
vir die vervaardiging van
biobrandstof aangewend
kan word, geniet tans
voorrang in Israel.

